
ನಮಾಮೀಶಮೀಶಾನ  ನಿರ್ವಾಣರೂಪಂ
ವಿಭುಂ  ವ್ಯಾಪಕಂ  ಬ್ರಹ್ಮವೇದಸ್ವರೂಪಮ್  ।
ನಿಜಂ  ನಿರ್ಗುಣಂ  ನಿರ್ವಿಕಲ್ಪಂ  ನಿರೀಹಂ
ಚಿದಾಕಾಶಮಾಕಾಶವಾಸಂ  ಭಜೇಽಹಮ್  ॥  1 ॥

ನಿರಾಕಾರಮೋಂಕಾರಮೂಲಂ  ತುರೀಯಂ
ಗಿರಾಜ್ಞಾನಗೋತೀತಮೀಶಂ  ಗಿರೀಶಮ್  ।
ಕರಾಲಂ  ಮಹಾಕಾಲಕಾಲಂ  ಕೃಪಾಲುಂ
ಗುಣಾಗಾರಸಂಸಾರಪಾರಂ  ನತೋಽಹಮ್  ॥  2 ॥

ತುಷಾರಾದ್ರಿಸಂಕಾಶಗೌರಂ  ಗಭೀರಂ
ಮನೋಭೂತಕೋಟಿಪ್ರಭಾಸೀ  ಶರೀರಮ್  ।
ಸ್ಫುರನ್ಮೌಲಿಕಲ್ಲೋಲಿನೀ  ಚಾರುಗಂಗಾ
ಲಸದ್ಭಾಲಬಾಲೇಂದು  ಕಂಠೇ  ಭುಜಂಗಮ್  ॥  3 ॥

ಚಲತ್ಕುಂಡಲಂ  ಶುಭ್ರನೇತ್ರಂ  ವಿಶಾಲಂ
ಪ್ರಸನ್ನಾನನಂ  ನೀಲಕಂಠಂ  ದಯಾಲುಮ್  ।
ಮೃಗಾಧೀಶಚರ್ಮಾಂಬರಂ  ಮುಂಡಮಾಲಂ
ಪ್ರಿಯಂ  ಶಂಕರಂ  ಸರ್ವನಾಥಂ  ಭಜಾಮಿ  ॥  4 ॥

ಪ್ರಚಂಡಂ  ಪ್ರಕೃಷ್ಟಂ  ಪ್ರಗಲ್ಭಂ  ಪರೇಶಂ
ಅಖಂಡಂ  ಭಜೇ  ಭಾನುಕೋಟಿಪ್ರಕಾಶಮ್  ।
ತ್ರಯೀಶೂಲನಿರ್ಮೂಲನಂ  ಶೂಲಪಾಣಿಂ
ಭಜೇಽಹಂ  ಭವಾನೀಪತಿಂ  ಭಾವಗಮ್ಯಮ್  ॥  5 ॥

ಕಲಾತೀತಕಲ್ಯಾಣಕಲ್ಪಾಂತಕಾರೀ
ಸದಾಸಜ್ಜನಾನಂದದಾತಾ  ಪುರಾರೀ  ।
ಚಿದಾನಂದಸಂದೋಹಮೋಹಾಪಹಾರೀ
ಪ್ರಸೀದ  ಪ್ರಸೀದ  ಪ್ರಭೋ  ಮನ್ಮಥಾರೀ  ॥  6 ॥

ನ  ಯಾವದುಮಾನಾಥಪಾದಾರವಿಂದಂ
ಭಜಂತೀಹ  ಲೋಕೇ  ಪರೇ  ವಾ  ನರಾಣಾಮ್  ।
ನ  ತಾವತ್ಸುಖಂ  ಶಾಂತಿ  ಸಂತಾಪನಾಶಂ
ಪ್ರಸೀದ  ಪ್ರಭೋ  ಸರ್ವಭೂತಾಧಿವಾಸಮ್  ॥  7 ॥

ನ  ಜಾನಾಮಿ  ಯೋಗಂ  ಜಪಂ  ನೈವ  ಪೂಜಾಂ
ನತೋಽಹಂ  ಸದಾ  ಸರ್ವದಾ  ದೇವ  ತುಭ್ಯಮ್  ।



ಜರಾಜನ್ಮದುಃಖೌಘತಾತಪ್ಯಮಾನಂ
ಪ್ರಭೋ  ಪಾಹಿ  ಶಾಪಾನ್ನಮಾಮೀಶ  ಶಂಭೋ  ॥  8 ॥

ರುದ್ರಾಷ್ಟಕಮಿದಂ  ಪ್ರೋಕ್ತಂ  ವಿಪ್ರೇಣ  ಹರತುಷ್ಟಯೇ  ।
ಯೇ  ಪಠಂತಿ  ನರಾ  ಭಕ್ತ್ಯಾ  ತೇಷಾಂ  ಶಂಭುಃ  ಪ್ರಸೀದತಿ  ॥  9 ॥

॥  ಇತಿ  ಶ್ರೀರಾಮಚರಿತಮಾನಸೇ  ಉತ್ತರಕಾಂಡೇ
ಶ್ರೀಗೋಸ್ವಾಮಿತುಲಸೀದಾಸಕೃತಂ
ಶ್ರೀರುದ್ರಾಷ್ಟಕಂ  ಸಂಪೂರ್ಣಮ್  ॥

